Новини од Македонија – Известување од Агенцијата за Иселеништво од Република Македонија

Македонското Добротворно Друштво од Сиднеј Инк. (Macedonian Australian Welfare Association of Sydney Inc. – MAWA) е во постојана соработка со Агенцијата за Иселеништво од Република Македонија, која и доставува на MAWA најразновидни информации што се од интерес на нашата Македонска заедница која живее и работи тука во Австралија. Меѓу последните информации што ја доби нашата организација беше веста за ново-основаниот државен универзитет “Гоце Делчев” во Штип.  Овој универзитет беше основан и акредитиран (според Сл. Весник на РМ бр. 40/07) на 8-ми април оваа година и во својот состав ги вбројува следните факултети: Економски, Правен, Земјоделски, Педагошки, Факултетот за рударство, геологија и политехника, Факултетот за информатика и Високата здравствена школа. 
Заради подобрување на квалитетот на наставата, универзитетот “Гоце Делчев” нуди можност за договорно ангажирање на еминентни професори од разни земји, со потекло од Македонија, да држат настава на истиот. Агенцијата за Иселеништво од Македонија постојано се залага да создава услови за реинтеграција на иселениците од Македонија и да ги вклучи што повеќе во јавниот, општествениот и економскиот живот на Македонија. 
Со таа цел преку Македонското Добротворно Друштво од Сиднеј Инк. ,  Агенцијата за Иселеништво сака да ја информира Македонската заединца од Сиднеј, поточно заинересираните професори, магистри или доктори на наука од соодветните области дека во колку имаат желба да бидат професори (визитинг), може да се јават. Ректорот на овој универзитет Професоророт Д-р Сашо Митрев порачува, нашите Македонци од дијаспората се секогаш добредојдени.

